
Гомель 2014
ПРЫКЛАДНАЯ СХЕМА СПРАВАЗДАЧЫ СТУДЭНТА-ПРАКТЫКАНТА АБ ВУЧЭБНАЙ ПРАКТЫЦЫ

Агульныя звесткі аб месцы праходжання вучэбнай азнаямляльна-адаптацыйнай практыкі, настаўніку беларускай мовы і літаратуры, за якім былі замацаваны.
ВУЧЭБНАЯ ПРАЦА

Адзначаецца колькасць наведаных урокаў, праведзеных настаўнікам-прадметнікам, што дало наведванне гэтых урокаў; у якіх класах і на якія тэмы праведзены ўрокі, якія тыпы ўрокаў наведваліся, якія тэхнічныя і іншыя сродкі навучання выкарыстоўваліся на ўроках і інш. Дайце аналіз важнасці правільнага вызначэння мэтаў урока; выбару тыпу і структуры ўрока, метадаў і прыёмаў навучання ў залежнасці ад задач урока, зместу праграмнага матэрыялу, асаблівасцей вучняў пэўнага класа і г. д.; разумення навучання як двуадзінага працэсу, дыялагічнага ўзаемадзеяння настаўніка і вучняў; захавання прынцыпаў навучання і выхавання на ўроках беларускай мовы і літаратуры і інш.
МЕТАДЫЧНАЯ ПРАЦА

У гэтым раздзеле паказаць удзел у знаёмстве з канкрэтнымі ўмовамі арганізацыі вучэбна-выхаваўчага працэсу ў сярэдняй школе; з кабінетам беларускай мовы і літаратуры; вывучэнне вучэбных праграм, падручнікаў, вучэбных і метадычных дапаможнікаў па прадмеце; знаёмства з каляндарным і каляндарна-тэматычным планаваннем; назіранне за работай прадметнага гуртка, факультатыўных заняткаў, вывучэнне інавацыйных тэхналогій і інш.

У заключэнні справаздачы адзначыць, што дала праведзеная практыка для педагагічнай падрыхтоўкі вас як будучага настаўніка, станоўчыя і адмоўныя бакі арганізацыі практыкі; зрабіць вывады і пажаданні школе і кафедрам метадычнага профілю для ўдасканалення правядзення практыкі студэнтаў у будучым.

подпіс студэнта

УЗОР АФАРМЛЕННЯ КАНСПЕКТА ЎРОКА

ПА БЕЛАРУСКАЙ МОВЕ

«Гомельскі дзяржаўны ўніверсітэт імя Францыска Скарыны»

Завочны факультэт

Канспект

урока беларускай мовы (5 клас), 

падрыхтаваны и праведзены студэнткай 4 курса 

спецыяльнасці “Беларуская філалогія”

Супрыновіч Валянцінай Уладзіміраўнай

                                                    Гомель 2014

Тэма ўрока:      Злучальныя і падпарадкавальныя злучнікі, іх ужыванне

Мэта ўрока:
    N…

Задачы ўрока:
1)………………………………………………;


2)……………………………………………….;


3)……………………………………………….;


4)….. 

Абсталяванне:
 Падручнік… (пералічыць абраныя вамі і неабходныя для ўрока дапаможныя матэрыялы).

Тып урока:
Камбінаваны /Тлумачэнне новага матэрыялу / Замацаванне і інш. (укажыце выбраны вамі тып)

Ход урока

I Арганізацыйны момант (указаць форму, спосабы правядзення)

II Паўтарэнне і актуалізацыя ведаў

1. Франтальнае апытванне з мэтай… (пералік пытанняў і адказаў).

2. Праца з карткамі (перадаць заданне і змест кожнай карткі і адлюстраваць выкананне).

3…

III Тлумачэнне новага матэрыялу

1. Праца з тэкстам:

а)  чытанне тэксту, аналіз тэксту паводле зместу;

б) выдзяленне злучнікаў, вызначэнне іх тыпу і ролі ў тэксце.

2. Эўрыстычная гутарка з мэтай асэнсавання новай моўнай з’явы (зафіксаваць пытанні ў пэўнай іх паслядоўнасці і адказы).

3…

IV Замацаванне

1. Праца з падручнікам (від, форма, змест).

2. Выкананне задання № 1 (заданне, мэта, форма і змест выканання).

3... 

V Падагульненне (форма правядзення, змест)

VI Дамашняе заданне (заданне і тлумачэнне яго выканання)

VIІ Выстаўленне і каменціраванне адзнак (прывядзіце крытэрыі ацэнкі вусных і пісьмовых адказаў вучняў)

VIIІ Рэфлексія (форма і спосаб правядзення)

Выкарыстаная літаратура

1.

2.

3… (спіс літаратуры афармляецца з агульнавызначанымі патрабаваннямі).
УЗОР АФАРМЛЕННЯ КАНСПЕКТА ЎРОКА 

ПА БЕЛАРУСКАЙ ЛІТАРАТУРЫ

Канспект

урока беларускай літаратуры (5 клас), 

падрыхтаваны и праведзены студэнткай 4 курса 

спецыяльнасці “Беларуская філалогія”

Супрыновіч Валянцінай Уладзіміраўнай

Гомель 2014

Тэма ўрока:      Ян Баршчэўскі “Вужыная карона”

Мэты ўрока: 
 N… (навучальная, развіццёвая, выхаваўчая)

Абсталяванне:
 Падручнік… (пералічыць абраныя вамі і неабходныя для ўрока дапаможныя матэрыялы).

Тып урока:
 N… (вызначаецца паводле некалькіх класіфікацый)

Ход урока

I Арганізацыйны момант (указаць форму, спосабы правядзення)

II Паўтарэнне і актуалізацыя ведаў

1. Літаратурная дыктоўка з мэтай праверкі дамашняга задання. (змест)

2. Індывідуальная самастойная праца з карткамі з мэтай… 

(перадаць заданне і змест кожнай карткі, адлюстраваць выкананне).

3…
III Паведамленне тэмы і мэты ўрока

(тэкст слова настаўніка)

IV Псіхалагічная падрыхтоўка да ўспрымання матэрыялу

1. Уступнае слова настаўніка з мэтай стварыць адпаведны характару матэрыялу эмацыйны настрой (тэкст слова настаўніка)

2. Каментар эпіграфа да ўрока з мэтай стварэння праблемнай сітуацыі

(пытанні да эпіграфа)

3. …

V Вывучэнне новага матэрыялу
2. Першаснае выразнае чытанне твора настаўнікам.
3. Лексічны каментар з мэтай тлумачэння незразумелых слоў (указаць спосабы тлумачэння) 

4. Рэпрадуктыўная гутарка з мэтай высветліць якасць засваення зместу твора

(сістэма пытанняў, прыкладныя адказы вучняў)

5. … 

IV Замацаванне
1. Эўрыстычная гутарка, спалучаная з выбарачным чытаннем, з мэтай павобразнага аналізу твора (сістэма пытанняў, прыкладныя адказы вучняў)

2. Запаўненне апорнай схемы на дошцы і ў літаратурным сшытку з мэтай стварэння індывідуальнай характарыстыкі героя (схема ў незапоўненым і запоўненым варыянце).

3. …
V Абагульненне 
1. Вуснае паведамленне ў форме апераджальнага задання з мэтай паглыблення ўяўленняў пра беларускую міфалогію (указаць дакладную тэму паведамлення, прапанаваны вучню спіс літаратуры і прыкладны тэкст) 

2. Гісторыка-літаратурнае параўнанне на аснове твора і вуснага паведамлення з мэтай высвятлення адметнасцей сувязі літаратуры і міфалогіі

(указаць крытэрыі параўнання і прыкладныя адказы вучняў)

3. …

VI Дамашняе заданне (заданне, інструктаж)

VIІ Выстаўленне і каменціраванне адзнак 
VIIІ Рэфлексія (форма і спосаб правядзення)

Выкарыстаная літаратура

1.

2.

3… (спіс літаратуры афармляецца з агульнавызначанымі патрабаваннямі).
Кароткая схема аналізу ўрока беларускай мовы

1. Агульныя звесткі пра ўрок: а) школа, б) настаўнік, в) клас, г) колькасць вучняў, д) месца і час правядзення ўрока. 

2. Характарыстыка ўрока: а) тып урока; б) тэма ўрока, в) месца ўрока (у сістэме ўрокаў раздзела ці тэмы, напрыклад: у раздзеле “Марфалогія”, у тэме “Дзеяслоў”), г) падрыхтаванасць настаўніка да ўрока (дошка, наглядныя, тэхнічныя сродкі і інш.); д) падрыхтаванасць класа да ўрока.

3. Структура ўрока: а) этапы, ці структурныя элементы ўрока, б) іх паслядоўнасць і дазіроўка па часе, в) адпаведнасць структуры ўрока яго зместу і мэце.  
4. Змест урока: а) адпаведнасць урока прынцыпу навуковасці; б) характарыстыка дыдактычнага матэрыялу да розных этапаў урока і відаў дзейнасці вучняў; в) выхаваўчая накіраванасць урока; г) рэалізацыя прынцыпу сувязі тэорыі з практыкай (выпрацоўка лінгвістычнай і камунікатыўнай кампетэнцый вучняў); д) адпаведнасць зместу ўрока патрабаванням праграмы; е) арганізацыя і патрабаванні да маўленчай дзейнасці вучняў (звязных выказванняў, адказаў на пытанні, пастаноўкі пытанняў вучнямі і інш.); ё) сувязь новага матэрыялу з раней вывучаным; ж) міжпрадметныя сувязі; з) інфармацыйная насычанасць урока; і) спалучэнне індывідуальнай, франтальнай, групавой і калектыўнай формаў работы вучняў на ўроку.

5. Метадычныя асновы правядзення ўрока: а) прыёмы пастаноўкі мэты і задач урока;  б) метады і прыёмы,  выкарыстаныя на кожным этапе ўрока; в) адпаведнасць метадаў і прыёмаў мэце і задачам урока, яго зместу, узросту і ўзроўню падрыхтаванасці вучняў і іх эфектыўнасць; г) валоданне метадамі актыўнага навучання, мэтазгоднасць іх прымянення на дадзеным уроку; д) выкарыстанне пэўных інавацыйных тэхналогій навучання ці іх элементаў; е) падвядзенне вынікаў урока ў адпаведнасці з пастаўленымі мэтай і задачамі; ё) ацэнка ведаў, уменняў і навыкаў вучняў (віды, формы, сістэма ацэнкі);

6. Характарыстыка настаўніка: а) змест і форма маўлення (граматнасць, эмацыянальнасць, лексічнае багацце, разнастайнасць сінтаксічных канструкцый і інш.); б) уменне настаўніка трымацца ў класе (упэўненасць, сабранасць, знаходлівасць, ініцыятыўнасць); в) адносіны настаўніка да вучняў (тон, стыль, манера зносін і інш.); г) уменне арганізаваць і стымуляваць да самастойнай актыўнай творчай дзейнасці вучняў; д) бачыць клас і кожнага асобна вучня; е) валоданне матэрыялам, методыкай правядзення ўрока і творчыя знаходкі, ё) педагагічны такт настаўніка.

7. Характарыстыка вучняў: а) актыўнасць класа і асобных вучняў; б) адносіны да прадмета, урока; в) узровень ведаў, уменняў і навыкаў; г) змест і форма маўлення вучняў (правільнасць, дакладнасць, выразнасць, лагічнасць і інш.); д) дысцыплінаванасць і арганізаванасць; е) міжасобасныя адносіны ў класе.

8. Метадычныя вывады пра ўрок: а) уражанне; б) ацэнка; в) парады і пажаданні; г) скарыстанне вопыту для наведвальніка. 
Кароткая схема аналізу ўрока беларускай літаратуры
1. Карэктнасць фармуліроўкі мэт урока. Адпаведнасць мэт урока праграмным патрабаванням.

2. Вызначэнне тыпу і формы ўрока, адпаведнасць тыпу пастаўленым мэтам.

3. Адпаведнасць асноўным патрабаванням да сучаснага ўрока літаратуры:

· творчы характар урока, уменне актывізаваць увагу вучняў;

· цэласнасць і канцэптуальнасць урока;

· навізна зместу (матэрыялу), апора на дасягненні сучаснай навукі, на сумежныя дысцыпліны і асабісты вопыт дзяцей, сувязь з жыццём. 

· сувязь з папярэднімі тэмамі і матэрыялам, які будзе вывучацца ў перспектыве;

· разнастайнасць прыёмаў і форм работы, іх рацыянальнае чаргаванне;

· рух працэсаў пазнання ад простага да складанага; 

· павышэнне ролі самастойнай працы вучняў;

· забяспечанасць наглядным матэрыялам і яго эфектыўнае выкарыстанне.

4. Правільнасць вызначэння структуры ўрока (напішыце правільную структуру, вызначыўшы ў адпаведнасці са зместам усе этапы і вучэбныя сітуацыі).

5. Ступень рацыянальнасці вучэбных сітуацый на кожным з этапаў урока, іх узаемасувязь і логіка, эфектыўнасць абраных прыёмаў і форм работы (падрабязна).

6. Глыбіня аналізу тэксту.

7. Карэктнасць размеркавання часу на ўроку, аб’ём зробленага на ўроку.

8. Развіццё маўлення вучняў; метад чытання, рэалізацыя прынцыпу навуковасці.

9. Рэалізацыя выхаваўчай мэты на ўроку.

10. Аб’ём і апраўданасць дамашняга задання, інструктаж.

11. Аналіз выкарыстанай пры падрыхтоўцы да ўрока літаратуры.
